
(ವಸಂತತಿಲಕಂ)
ತೇಜೋಮಯೇ ಪರಮಧಾಮನಿ ರಾಜಮಾನಃ
ಕಂದರ್ಪಕೋ ಟಿಕಮನೀಯಸುಭದ್ರರೂಪಃ .
ಯೋ ನೈಜಮುಕ್ತಗಣಸೇವಿತಪಾದಪದ್ಮಸ್ತ್ವಾಂ
ಧರ್ಮನಂದನಮಹಂ ಪ್ರಣಮಾಮಿ ನಿತ್ಯಂ .. 1..

ಜೇಗೀಯಮಾನಚರಿತಂ ಶ್ರುತಿಶಾಸ್ತ್ರವಾರೈಃ
ಸರ್ವೇಶ್ವರಂ ಚ ಪರಿಪೂರ್ಣವಿಬೋಧಮಾದ್ಯಂ .

ಬ್ರಹ್ಮಾಂಡಕೋಟಿಮನಿಶಂ ಪರಿಪಾಲಯಂತಂ
ತ್ವಾಂ ಧರ್ಮನಂದನಮಹಂ ಪ್ರಣಮಾಮಿ ನಿತ್ಯಂ .. 2..

ನೈಕಾತ್ಮಮುಕ್ತಿಮನುಚಿಂತಯಮಾನಮೀಶಂ
ನೈಜೇಚ್ಛಯಾ ಕ್ಷಿತಿತಲೇ ಧೃತಮರ್ತ್ಯನಾಟ್ಯಂ .

ಭಕ್ತ್ಯಾತ್ಮಜಂ ಪರಮವಲ್ಲಭವರ್ಣಿವೇಷಂ
ತ್ವಾಂ ಧರ್ಮನಂದನಮಹಂ ಪ್ರಣಮಾಮಿ ನಿತ್ಯಂ .. 3..

ಮುಕ್ತಿಪ್ರದಂ ಸಕಲಮಂಗಲಮಂಗಲಂಚ
ಯೋಗೀಂದ್ರಚಿತ್ತವಿನಿವಾಸಪದಂ ಪರೇಶಂ .

ಸಂಸಾರಘೋರದುರಿತಾರ್ತಿಹರಂ ಮಹೇಶಂ
ತ್ವಾಂ ಧರ್ಮನಂದನಮಹಂ ಪ್ರಣಮಾಮಿ ನಿತ್ಯಂ .. 4..

ಧ್ಯಾನಂ ಯದೀಯಮಮಲಂ ತನುತೇ ಪ್ರಕಾಶಂ
ಯದ್ದರ್ಶನಂ ಜನಯತೇ ಪರಮಂ ಪ್ರಭಾವಂ .

ಯತ್ಕೀರ್ತನಂ ಕಲಯತೇ ಚರಮಾಂಪ್ರಶಾಂತಿಂ
ತ್ವಾಂ ಧರ್ಮನಂದನಮಹಂ ಪ್ರಣಮಾಮಿ ನಿತ್ಯಂ .. 5..

ಭೂತಂ ದದಾತಿ ಸತತಂ ವಚನಾಮೃತೈರ್ಯಃ
ಶಿಕ್ಷಾಂ ಪ್ರದಾಯ ನಿಯಮೈರ್ವಿತನೋತಿ ಧರ್ಮಂ .

ಲೋಕೋತ್ತರಸ್ವಚರಿತೈಃ ಶಮಯತ್ಯಭದ್ರಂ
ತ್ವಾಂ ಧರ್ಮನಂದನಮಹಂ ಪ್ರಣಮಾಮಿ ನಿತ್ಯಂ .. 6..

ತೋಷ್ಯಮಾನಗುಣರಾಶಿಮಮರ್ತ್ಯವೃಂದೈಃ

ಸರ್ವಾತ್ಮಕಂ ನಿಖಿಲಕಾರಣಕಾರಣಂಚ .

ಶ್ರೀಧೀಧೃತಿಪ್ರಗತಿನೀತಿಚಿತಿಪ್ರಕಾಶಂ
ತ್ವಾಂ ಧರ್ಮನಂದನಮಹಂ ಪ್ರಣಮಾಮಿ ನಿತ್ಯಂ .. 7..

ಯನ್ನಾಮ ವರ್ತತ ಇದಾ ಕಲಿಕಲ್ಮಷಘ್ನಂ
ನೈರಾಶ್ಯಕರ್ದಮನಿಮಗ್ನಪ್ರತಾರಕಂಚ .

ಕಲ್ಪದ್ರುಮೋಪಮಮಘೌಘಹರಪ್ರಭಾವಂ
ತ್ವಾಂ ಧರ್ಮನಂದನಮಹಂ ಪ್ರಣಮಾಮಿ ನಿತ್ಯಂ .. 8..

ಇತಿ ಶ್ರೀಸ್ವಾಮಿನಾರಾಯಣಬಾಪಾಚರಿತ್ರಾಮೃತಸಾಗರೇ ತೃತೀಯಪ್ರವಾಹೇ
ದ್ವಿಚತ್ವಾರಿಂಶತ್ತಮೇ ತರಂಗೇ ಮಯಾರಾಮಭಟ್ಟಕೃತಾ ಶ್ರೀಹರಿಸ್ತುತಿಃ ಸಂಪೂರ್ಣಾ
.

